
Yeni təşəbbüsün reallaşması 

çevik idarəçiliyi təmin edəcək

İdarəetmə siyasətindən bəhs edərkən, 
ilk növbədə, ölkəmizdə dövlət idarəçiliyinin 
təkmilləşdirilməsi istiqamətində son bir il 
ərzində atılan mühüm addımların, çoxşaxəli 
islahatların müsbət nəticələrini diqqətə çat-
dırmaq istərdim. Belə ki, bu müddətdə dövlət 
strukturlarının fəaliyyətinin yüksək səmərəlilik 
göstəriciləri əsasında qiymətləndirilməsi siste-
minin möhkəmləndirilməsini xüsusi vurğulamaq 
zəruridir. Ona görə ki, bu məsələyə mühüm önəm 
verilməsi respublikada vətəndaş cəmiyyətinin 
gücləndirilməsi, məmnunluğun artırılması, 
sosial vəziyyətin yaxşılaşdırılması və hüququn 
üstünlüyünə əsaslanan idarəetmə strukturunun 
formalaşdırılmasına əsaslı təsir göstərib. 

Prezident İlham Əliyev son çıxışlarında da 
sosial-iqtisadi sahələrdə, eləcə də idarəetmə 
strukturunda ciddi islahatların reallaşdırılmasının 
uğurlu nəticələrindən bəhs edib. Ölkə rəhbəri 
bu zaman həm də diqqəti icra hakimiyyətlərinə 
nəzarətin, qanunların icrasında boşluqların 
aradan qaldırılmasının zəruriliyinə yönəldib. 
Dövlətimizin başçısı yeni seçilən parlamentin ilk 
iclasında da bu məsələ ilə bağlı deyib: “İslahatlar 
həm konseptual xarakter, həm də struktur xarak-
teri daşıyır. Kadr islahatları aparılır. Son müddət 
ərzində Prezident Administrasiyası, demək olar 
ki, tam yeni tərkibdə formalaşmış və yeni şöbələr 
yaradılmışdır. Bu şöbələrin yaradılması, eyni 
zamanda, dediyim sözləri bir daha təsdiqləyir, 
bizim niyyətimizi təsdiqləyir. Nazirlər Kabineti 
yeni tərkibdə formalaşmışdır. Hazırda Nazirlər 
Kabineti daha operativ və çevik fəaliyyət 
göstərir. Nazirliklərdə kadr islahatları aparılmış, 
yerli icra orqanlarında bu islahatlar aparılır və 
aparılacaq”. 

Prezident İlham Əliyevin vurğuladığı bu 
sözlər idarəetmə strukturlarında islahatların 
davamlı olacağından xəbər verirdi. Dövlətimizin 
başçısının 17 mart 2020-ci il tarixli “Dövlət 
idarəçiliyində səmərəliliyin artırılması ilə bağlı 
əlavə tədbirlər haqqında” sərəncam imzalaması da 
bunun bariz ifadəsi idi. 

Xatırladım ki, adıçəkilən həmin sərəncamın 
icrası müddətində idarəetmədə çevikliyə, hesabat-
lılığa mühüm təsir göstərəcək, qərarların icrasını, 
ona nəzarət və innovativ üsullarla yeni təfəkkür 
mexanizminin yaranmasını sürətləndirəcək 
çoxsaylı ciddi addımlar atılıb. Bunun nəticəsində 
yerli icra strukturlarının fəaliyyətlərinin 
səmərəliliyinin qiymətləndirilməsi mexanizmi 
formalaşıb, icra intizamının pozulması ilə bağlı 
əvvəllər mövcud olan hallar aradan qaldırılıb. 
Nəticədə, dövlət başçısının təşəbbüsü ilə həyata 
keçirilən islahatlar paketinin təsirliliyi, dövlət 
idarəetməsinin şəffaflaşdırılması və onlara ümumi 
nəzarət daha rahat şəkildə təmin edilib. 

Fikrimcə, Gəncənin Nizami və Kəpəz 
inzibati ərazi bölgüsünün ləğv edilməsi ilə 
bağlı qaldırılan təşəbbüsə də yuxarıda diqqətə 
çatdırdığım prinsiplər əsasında yanaşılmalı-
dır. Mənə elə gəlir ki, adıçəkilən inzibati ərazi 
bölgüsünün ləğvi Gəncə kimi böyük bir şəhərin 
idarəçiliyində keyfiyyəti daha da yüksəldəcək, 
vətəndaşlara xidmət daha səmərəli və nəticəli 
olacaq. Eyni zamanda, bu, şəhərdə vətəndaşların 
həyat səviyyəsinin yüksəldilməsini, dövlət-
vətəndaş münasibətlərinin təkmilləşdirilməsini 
şərtləndirəcək.

Anar MƏMMƏDOV,  
Milli Məclisin deputatı

Cəmiyyət tərəfindən ötən 8 ayda əsas satış 
məhsulu olan qızıl üzrə nəzərdə tutulmuş plandan 
4 752 unsiya daha çox olmaqla, ümumilikdə 39 
312 unsiya qızıl hasil edilmişdir. Bu, faizlə ifadə 
etsək, hasilat üzrə planla müqayisədə 14 faiz artım 
deməkdir. Bu hasilat göstəriciləri istehsalatda 
həyata keçirilən optimallaşdırma işləri və müasir 
texnoloji metodologiyaların tətbiqi sayəsində əldə 
edilmişdir.

Məlum olduğu kimi, cari ilin 8 ayında qeyri-
neft sektoru üzrə ixrac olunan məhsullar arasın-
da qızıl ilk üçlükdə qərarlaşmışdır. Həm hasilat 
həcminin, həm də dünya bazarlarında qızılın 
qiymətlərinin artması fonunda “AzerGold” QSC-
nin ixrac əməliyyatlarından ölkə iqtisadiyatına 
cəlb etdiyi valyutanın həcmində də artım qeydə 
alınmışdır. Cari ilin yanvar ayından sentyabr 
ayınadək “AzerGold” tərəfindən icra edilən ixrac 
əməliyyatları nəticəsində ölkə iqtisadiyyatına 
68.5 milyon ABŞ dolları (116,4 milyon manat) 
məbləğində vəsait cəlb edilmişdir.

Cari ilin 8 ayında qızıl və gümüş ixracın-
dan əldə edilən gəlir ötən ilin analoji dövrü ilə 
müqayisədə 32 faiz, yaxud 16 milyon ABŞ dolları 
(28 milyon manat) çoxdur. Həmin dövr ərzində 
Cəmiyyət tərəfindən dövlət büdcəsinə 6 milyon 
manatdan çox vəsait ödənilib. Bu vəsaitin 4,8 mil-
yon manatı vergilərin, 1,2 milyon manatı isə Dövlət 
Sosial Müdafiə Fonduna edilən ödənişlərin payına 
düşür. Ümumilikdə isə, QSC-nin bütün fəaliyyət 
dövrü ərzində dövlət büdcəsinə 36,7 milyon manat 
vergi şəklində ödənilib. Bu vəsaitin 31,6 milyon 
manatı vergilərin, 5,1 milyon manatı isə Dövlət 
Sosial Müdafiə Fonduna edilən ödənişlərin payına 
düşür.

Sadalanan iqtisadi nəticələr istismar edilən yal-
nız bir – “Çovdar” qızıl yatağında həyata keçirilən 
fəaliyyət sayəsində əldə olunub. Hazırda yeni 

yataqların istismara hazırlanması istiqamətində də 
intensiv işlər davam etdirilir. Təbii ki, bu sahədə 
işlərin icrasına kifayət qədər böyük maliyyə vəsaiti 
tələb olunur. Yeni yataqların işlənməsi, eləcə də 
əldə olunan müsbət iqtisadi artım göstəricilərinin 
daha yüksək dinamika ilə davamlılığının təmin 
edilməsi üçün Cəmiyyət tərəfindən kapital 
qoyuluşu həyata keçirilməkdədir. “AzerGold” 
QSC mənfəətlə çalışan dövlət şirkəti olaraq yeni 
layihələrə sərmayə qoyuluşunu təkcə əldə etdi-
yi gəlirlər (məlumat üçün, Cəmiyyətin ötənilki 
fəaliyyəti nəticəsində əldə edilmiş 21 milyon manat 
həcmində xalis mənfəətin 15 milyonu nizamnamə 
kapitalına yönəldilməsi qərara alınmışdır) və 
alternativ maliyyə mənbələrinin hesabına həyata 
keçirməyi qarşıya məqsəd qoyub. Bu xüsusda qeyd 
olunan maliyyə mənbələrinin sırasına istiqrazların 
emissiyası da daxildir.

Belə ki, Cəmiyyət tərəfindən yaxın gələcəkdə 
Bakı Fond Birjası vasitəsi ilə ilk dəfə olaraq istiqraz-
ların tədavülə buraxılması planlaşdırılır. Planlaşdırılan 
qiymətli kağızların emissiyası təkcə “AzerGold”un 
investisiya portfelinin şaxələndirilməsi deyil, eləcə 
də vətəndaşlar üçün mənfəətli investisiya imkanları 
yaratmaq məqsədi daşıyır.

İstiqrazların emissiyasından cəlb ediləcək 
vəsaitin isə “Çovdar” (Daşkəsən), “Köhnəmədən” 
(Balakən) və “Qaradağ” (Şəmkir-Gədəbəy) 
layihələri üzrə yeni yataqların resurslarının ar-
tırılmasına, yataqların yerüstü hissəsində istis-
mar işlərinin sürətləndirilməsinə və çöl tədqiqat 
işlərinin maliyyələşdirilməsinə yönəldilməsi nəzərə 
tutulub. Adıçəkilən layihələrin istismarı yerləşdiyi 
bölgədə sosial-iqtisadi inkişafa töhfə verməklə ya-
naşı, ölkə iqtisadiyyatına milyardlarla vəsaitin cəlb 
edilməsinə imkan yaradacaq.

Qeyd edək ki, Cəmiyyətin fəaliyyətinin 
nəticələrinin yüksək mənfəətliliklə müşayiət olun-
ması tədavülə buraxılacaq qiymətli kağızların daha 
etibarlı və dayanıqlı olmasına təminat verir. Yeni 
istiqrazlar “AzerGold”un uzunmüddətli inkişafında 
pay sahibi olmaqla yanaşı, qiymətli kağızlar bazarı-
nın daha da inkişaf etməsinə təkan verəcək.

 “Xalq qəzeti”

Paşinyan vəziyyətin böh-
ranlı olduğunu dərk edərək, 
yenidən əhalini aldatmağa cəhd 
edir. Onun 2020-ci il avqustun 
29-da qondarma Dağlıq Qara-
bağ respublikasına  gəlməsi, 
yerli hərbi rəhbərliklə görüş 
keçirməsi məhz bu niyyətdən 
qaynaqlanır. 

Əslində, Paşinyanın növbəti 
ucuz təbliğatı saxta şou və 
blefdən başqa bir şey deyil.  
Baş nazir özünün “Facebook” 
səhifəsində yazıb: “Bu gün 
Qarabağ Müdafiə Ordusunun 
qərargahında keçirilən müşavirə 
zamanı biz hərbi əməkdaşlığın 
daha da dərinləşdirilməsi, 
həmçinin düşmənin qarşısı-
nı almaq mexanizmlərinin 
təkmilləşdirilməsi ilə bağlı 
bir sıra məsələləri müzakirə 
etdik”. Lakin hamı başa düşür 
ki, Paşinyanın bu sözləri 
ondan üz döndərməyə hazır 
olan Ermənistan ordusunu 
sakitləşdirmək və əhalinin 
qəzəbini yumşaltmaq məqsədi 
daşıyır.  

Ermənistan hökumətinin 
başçısı regiona səfəri zamanı 
qondarma DQR-in prezidenti 
Araik Arutyunyan ilə də görü-
şüb və guya mövcud vəziyyəti, 
müdafiə qabiliyyətinin 
möhkəmləndirilməsi və 
iqtisadiyyatın inkişafı üzrə 
birgə layihələri müzakirə 
edib. Əslində, bu da gözə kül 
üfürmək cəhdidir. Belə ki, bütün 
iri beynəlxalq layihələrdən 
təcrid olunan saxta DQR-in 
əhalisi səfalət içində yaşayır 
və imkanı olan oranı tərk edib 
qaçmağa can atır. 

Rusiyanın populyar “Lenta.
ru” saytı yazır ki, Paşinya-
nın Qarabağa səfəri yayın 
son günündə qeyd olunan 
Azərbaycanın Qubadlı rayonu-
nun ermənilər tərəfindən işğa-
lının 27-ci ildönümü ərəfəsində 
baş tutub. Rusiyalı ekspertlər 
Ermənistan rəhbərliyinin aqres-
siv davranışını ölkənin daxili 
problemləri ilə əlaqələndirirlər. 
Xüsusilə də bunu koronavirus 
pandemiyasının fəsadları və 
baş nazirin reytinqinin kəskin 
aşağı düşməsi ilə bağlayırlar. 

Döyüşkən ritorikanın əsas 
məqsədinin isə respublika 
sakinlərinin diqqətini daxili si-
yasi və iqtisadi vəziyyətdən ya-
yındırmaq olduğunu bildirirlər. 

Ermənistan müxalifəti 
hesab edir ki, Ermənistanın 
hakimiyyət orqanları korona-
virusun fəsadlarının aradan 
qaldırılması üçün real addımlar 
atmaq iqtidarında deyillər. 
Ölkədə iqtisadiyyatın bərpası 
üçün hələ də konkret proqram 
hazırlanmayıb. Paşinyan isə si-
yasi rəqiblərini aradan götürmək 
üçün intriqalarla məşğuldur.  

Maraqlıdır ki, Ermənistan 
hökumətinin riyakar xisləti qon-
şu Gürcüstana da  bir daha bəlli 
olub. Bu günlərdə rəsmi İrəvan 
Gürcüstan hökumətini yenidən 
çətin vəziyyətdə qoyub. Belə ki, 
bu il sentyabrın 3-də BMT Baş 
Assambleyasında Gürcüstan 
tərəfindən ənənəvi olaraq irəli 
sürülən “Gürcüstanın Abxaziya 
və Sxinvali (Cənubi Osetiya) 
regionundan olan qaçqın və 
məcburi köçkünlərin statusu” 
adlı qətnamə layihəsi səsvermə 
ilə qəbul edilib.

Azərbaycan həmişə olduğu 
kimi, qətnamə layihəsinin 
lehinə səs verib. Ermənistan 
isə səsvermədə iştirak 
etməyib. Milli Məclisin de-
putatı, Azərbaycan-Gürcüstan 
parlamentlərarası əlaqələr üzrə 
işçi qrupunun rəhbəri Arzu 
Nağıyev bu faktı şərh edərkən 
deyib ki, BMT Baş Assamble-
yasında Gürcüstan tərəfindən 
təqdim edilən qətnamə layihəsi 
ilə bağlı səsvermədə iştirakdan 
imtina etməklə, Ermənistan kim 
olduğunu, riyakar siyasətini bir 
daha ortaya qoydu.

Deputat sonra bildirib ki, 
guya Ermənistanın baş naziri 
Nikol Paşinyan Gürcüstan-
Ermənistan münasibətlərinə 
daim müsbət yanaşdığını deyir, 
üzdə özünü dost kimi göstərir. 
Lakin beynəlxalq səviyyədə 
səsvermədən imtina edir: “Əsas 
məsələ ondan ibarətdir ki, təbii 
ki, ermənilər səsvermədən 

qaçacaqdılar, çünki onlar 
Azərbaycanın ərazi bütövlü-
yünü, suverenliyini pozublar, 
Azərbaycan ərazilərini işğal 
ediblər. Əgər Ermənistan bu 
qətnaməyə müsbət rəy versə, 
Dağlıq Qarabağ məsələsi də or-
taya çıxır”. Deməli, Gürcüstan 
özü üçün nəticə çıxarmalıdır, 
kimin dost, kimin düşmən oldu-
ğunu bilməlidir. Bu məsələdə də 
Gürcüstan hakimiyyəti mü-
vafiq qərarlar qəbul etməli və 
Ermənistanla bağlı siyasətində 
düzəlişlər etməlidir.

Ermənistanda ictimai-siyasi 
vəziyyət gündən-günə pisləşir. 
“Yerkramas” qəzeti yazır 
ki, baş nazir Nikol Paşinya-
nın  “xalq ordusu” yaratmaq 
planı bu ölkənin siyasi və hərbi 
rəhbərliyi tərəfindən Ermənistan 
ordusunun gücsüzlüyünün acı 
etirafıdır. 

Ermənistan parlamentinin 
“Mənim addımım” fraksiya-
sının deputatı Mikayel Zol-
yan isə deyib ki, ölkədə  çox 
ciddi təhlükəsizlik problemləri 
mövcuddur. Azərbaycan 
problemlərdən biridir, daha 
ciddi problem də var, bu, 
Türkiyədir”. 

Bəli, Azərbaycan və Türkiyə 
dövlətlərinin siyasi, hərbi və iqti-
sadi cəhətdən bir-birinə daha da 
yaxınlaşması Ermənistanı qorxu 
və təşvişə salıb. İstər 2016-cı ilin 
Aprel döyüşləri, istərsə də Tovuz 
istiqamətində törədilmiş təxribat 
zamanı bütün dünya, o cümlədən 
Ermənistan Azərbaycanın gücü-
nü bir daha gördü.

Rəsmi İrəvan bölgədə 
yaranmış vəziyyətdən düzgün 
nəticə çıxarmalıdır. Ermənistan 
öz təcavüzkar siyasətindən əl 
çəkməli, silahlı qüvvələrini 
Azərbaycanın işğal olunmuş 
ərazilərindən çıxarmalıdır. 
Əks təqdirdə, igid əsgər və 
zabitlərimiz işğalçı orduya ağır  
zərbə vuraraq onu doğma tor-
paqlarımızdan  qovacaq. Buna 
heç kəsin şübhəsi olmasın! 

M.HACIXANLI, 
“Xalq qəzeti”

Prezident İlham Əliyevin təşəbbüsü 
və rəhbərliyi ilə son illər ərzində bu 
istiqamətdə müasir idarəetmə modelinin 
qurulması, demokratik mexanizmlərin 
yaradılması vətəndaş – məmur 
münasibətlərində yeni düşüncə tərzinin, 
kadr potensialının formalaşmasına, kor-

rupsiya yarada bilən səbəblərin aradan 
qalxmasına mühüm təsir göstərib. 

Dövlətimizin başçısı son çıxış-
larında sosial-iqtisadi sahələrdə, 
eləcə də idarəetmə strukturunda 
ciddi islahatların gerçəkləşdirilməsi 
barədə ətraflı bəhs edərək, diqqəti 
icra hakimiyyətlərinə nəzarətin 
gücləndirilməsinin, qanunların icrasın-
da boşluqların aradan qaldırılmasının 
zəruriliyinə yönəldib. Ölkə rəhbərinin 
17 mart 2020-ci il tarixli “Dövlət 
idarəçiliyində səmərəliliyin artırılma-
sı ilə bağlı əlavə tədbirlər haqqında” 
sərəncam imzalaması da bunun bariz 
ifadəsidir.

Sərəncamda deyilir ki, dövlət 
idarəçiliyinin təkmilləşdirilməsi 
istiqamətində respublikada çoxşaxəli 
işlər görülməkdədir. Müasir döv-
rün çağırışlarından biri kimi, 
dövlət orqanları və qurumlarının 
fəaliyyətinin səmərəlilik göstəriciləri 
əsasında qiymətləndirilməsi sistemi-
nin mərhələlərlə işlənməsi və tətbiqi 
dövlətimizin diqqət mərkəzindədir. 

Aparılan sosial-iqtisadi islahat-
lar, regionların inkişafına dövlətin 
göstərdiyi qayğı və diqqət nəzərə 
alınaraq, bölgələrdə sosial-iqtisadi 
inkişafın tamamilə yeni mərhələyə 
qədəm qoyması məqsədilə digər 
əməli tədbirlərlə yanaşı, səmərəliliyin 

qiymətləndirilməsi sisteminin yerli icra 
hakimiyyəti orqanlarının fəaliyyətinə də 
şamil olunması imkanları təhlil edilməli 
və ən qabaqcıl dünya təcrübəsinin 
ölkəmizdə tətbiqinə başlanılmalıdır. 
Eyni zamanda, dövlət nəzarətinin 
təşkili və icra intizamına əməl olun-
ması istiqamətində görülən işlərin 
səmərəliliyinin artırılmasına, bu sahədə 
daha əhatəli və çevik mexanizmlər yara-
dılmasına ehtiyac var.

Son günlər Gəncə şəhəri Nizami və 
Kəpəz rayonları inzibati ərazi bölgü-
sünün ləğv edilməsi ilə bağlı fikirlərin 
səsləndirilməsi zamanı da məhz 
yuxarıda vurğulanan məqamlara istinad 
olunur. Bu zaman respublikada dövlət 
idarəçiliyinin optimallaşdırılması, 
şəffaflaşdırılması, onun operativliyinin 
və səmərəliliyinin yüksəldilməsinin 
Prezident İlham Əliyev tərəfindən 
həyata keçirilən islahatların mühüm 
tərkib hissəsi olduğu diqqətə çatdırıla-
raq, müxtlərif vaxtlarda yerli və mərkəzi 
icra orqanlarının strukturu, fəaliyyət 
istiqamətləri, prinsipləri, vəzifə və 

öhdəliklərinin dəqiqləşdirilməsi, para-
lelliyin aradan qaldırılması, qərarların 
çevik qəbul olunması, habelə vəzifələrin 
mümkün qədər səmərəli icrası ilə bağlı 
qanunvericilik təşəbbüsləri irəli sürül-
düyü xatırladılıb. Bildirilib ki, hazırda 
həyata keçirilən islahatlar paketinin 
mühüm tərkib hissəsi kimi Milli Məclis, 
Prezident Administrasiyası və Nazirlər 
Kabinetində reallaşdırılan struktur 
dəyişiklikləri öz müsbət nəticələrini 
verib. 

Bununla bağlı Milli Məclisin 
deputatı Naqif Həmzəyev mətbuata 
bildirib: “Bu gün dövlət orqanlarının 
fəaliyyətində müşahidə olunan ope-
rativlik, ictimai rəyə, vətəndaşların 

problemlərinə həssas yanaşma, 
bürokratik əngəllərin, korrupsiya, 
rüşvətxorluq və digər neqativ hallara 
qarşı kəskin mübarizə əhali tərəfindən 
təqdir olunur, yeni idarəetmə fəlsəfəsi 
ictimai rəydə daha çox rəğbət qaza-
nır. Bütün bunlar göstərir ki, qarşıdan 
gələn dövrdə də yerli və mərkəzi icra 
orqanlarının fəaliyyətinin optimal-
laşdırılması ilə bağlı tədbirlər davam 
etdiriləcək. Gəncə şəhəri Nizami və 
Kəpəz rayonları inzibati ərazi bölgüsü-
nün ləğv edilməsi ilə bağlı irəli sürülən 
təşəbbüs də ölkənin ikinci böyük 
şəhərində idarəetmənin keyfiyyətinin 
yüksəldilməsi və vətəndaşların ra-
hatlığının, məmnunluğunun təmin 
edilməsi məqsədi daşıyır. Əhalisinin 
sayına görə Gəncə şəhərinə yaxın olan 
Sumqayıt şəhərinin nümunəsi göstərir 
ki, idarəçiliyin bir mərkəzdən həyata 
keçirilməsi daha səmərəli və optimal 
mexanizmdir”.

Deputat daha sonra qeyd edib 
ki, təşəbbüs reallaşacağı təqdirdə 
vətəndaşların müraciətlərinə baxıl-

ma mexanizmi sadələşəcək, onla-
rın problemləri daha çevik şəkildə 
həll olunacaq, idarəetmə sistemində 
çoxpilləlilik, paralellik, təkrarçılıq, bü-
rokratiya, süründürməçilik və digər bu 
kimi neqativ hallar aradan qaldırılacaq.

İqtisadçı alim, Milli Məclisin de-
putatı Vüqar Bayramov isə sözügedən 
təşəbbüsü şərh edərkən bildirib: 
“Gəncə şəhərinin Nizami və Kəpəz 
rayonları inzibati ərazi bölgüsünün 
ləğvi və idarəçiliyin şəhər admi-
nistrasiyasında cəmləşməsi əhalinin 
sosial-mədəni və məişət ehtiyaclarının 
ödənilməsini gerçəkləşdirəcək, habelə 
qanunçuluğun təmin edilməsi ilə bağlı 
qərarların icrasının səmərəliliyini 

daha da artıracaq. Bu yolla, həm də 
büdcə vəsaitlərinin sərfiyyatına qənaət 
olunacaq”.

V.Bayramov daha sonra vurğula-
yıb: “Yerli icra hakimiyyəti orqanla-
rının fəaliyyətinin təkmilləşdirilməsi 
bölgələrə investisiyanın cəlb ediməsi 
baxmından da çox vacibdir. Ölkə 
başçısı da bir müddət əvvəl regionlara 
yerli və xarici investisiyanın daha çox 
cəlb edilməsi ilə bağlı göstərişlər verdi. 
Bu baxımdan gözlənilir ki, aparılan 
kadr və struktur islahatlarının davamı 
olacaq. Bu, eyni zamanda, bürokratik 
əngəllərin aradan qaldırılmasına gətirib 
çıxaracaq”.

Beləliklə, hər iki deputatın 
fikirlərindən belə bir qənaət hasil olur 
ki, Gəncə şəhəri Nizami və Kəpəz 
rayonları inzibati ərazi bölgüsünün ləğv 
edilməsi ilə vətəndaşların müraciətlərinə 
baxılma mexanizmi sadələşdiriləcək, 
vətəndaşların problemləri daha çevik 
şəkildə aradan qaldırılacaq. İdarəetmə 
sistemnidə süründürməçiliyə və digər 
bu kimi neqativ hallara son qoyula-
caq. Bütün bunlarla bərabər, böyük 
idarəetmə aparatının ləğv edilməsi ilə 
büdcə vəsaitlərinin sərfiyyatına qənaət 
olunması reallaşacaq. 

Deputatlar tərəfindən belə bir 
təşəbbüsün irəli sürülməsi zamanı 
Gəncə şəhər sakinlərinin rəylərinin 
öyrəniləmsinin zəruriliyi də diqqətə 
çatdırılıb. 

V.BAYRAMOV,  
“Xalq qəzeti”

Kaliforniya radiosunda Ermənistanın 
Azərbaycana qarşı son hərbi təxribatı 

və işğalçılıq siyasəti pislənilib

Kaliforniyanın San-Dieqo şəhərində fəaliyyət göstərən,  
“Dağlarda qətl: Xocalıda hərbi cinayət və Dağlıq Qarabağ 
münaqişəsi” və “Erməni lobbisi və ABŞ-ın xarici siyasəti” 

kitablarının müəllifi amerikalı jurnalist Raul Kontreras özünün 
“The Contreras Report” radio proqramının sentyabr buraxı-
lışında Ermənistanın Azərbaycana qarşı son hərbi təxribatı, 
Rusiyadan Ermənistana silah transferləri, ABŞ-dakı erməni 
lobbisinin məkrli fəaliyyətləri, iyulun 21-də Los-Ancelesdə 
radikal erməni qruplarının azərbaycanlılara qarşı törətdikləri 
vəhşiliklər və digər məsələlər barədə dinləyicilərə məlumat 
verib. Bu barədə  Azərbaycanın Los- Ancelesdəki baş konsullu-
ğundan məlumat verilib.

Verilişdə müəllif iyulun 12-də Ermənistan silahlı qüvvələrinin 
Azərbaycanın şimal-qərb sərhədində ölkəmizə qarşı hücuma keçdi-
yini, nəticədə 10-dan çox hərbçimizin və bir mülki şəxsin öldürül-
düyünü və bir sıra yaşayış yerlərinin dağıdıldığını qeyd edir. Bu 
hərbi təxribatın baş verdiyi əraziyə diqqəti yönəldən R.Kontreras 
bunun Ermənistan tərəfindən işğal olunmuş ərazilərimizdə yox, 
oradan uzaqda olan Azərbaycan-Ermənistan sərhədində baş verdi-
yini bildirir.

ABŞ-dakı erməni daşnaklarının tarixindən danışan müəllif 
onların nasizmə rəğbət bəsləyən keçmişindən bəhs edərək, bu gün 
bu irqçi ideologiyanın daşnakların əsas lobbi qanadı olan Amerika 
Erməniləri Milli Komitəsi (ANCA) tərəfindən davam etdirildiyini 
vurğulayır. R.Kontreras ANCA-nın bir sıra ABŞ siyasətçilərini ələ 
aldığını və onların zaman-zaman bu yolla ABŞ-ın Azərbaycan ilə 
bağlı xarici siyasətinə müdaxilə etməyə çalışdıqlarını qeyd edir.

Müəllif  21 iyul hadisəsi barədə danışaraq Los-Ancelesdəki 
baş konsulluğumuz qarşısında ANCA-nın təşkilatçılığı ilə ak-
siya keçirən çoxsaylı erməni daşnaklarının dinc azərbaycanlı 
nümayişçilərə hücum edib onlardan bir neçəsinə xəsarət 
yetirdiklərini bildirir və hazırda hadisənin polis tərəfindən nifrət 
zəminində törədilən cinayət maddəsi üzrə araşdırıldığını diqqətə 
çatdırır. Jurnalist hadisədən sonra Los-Anceles şəhərinin merinin, 
habelə Simon Vizental Mərkəzi, Amerika Yəhudi Komitəsi, İsrail-
Amerika Şurası və Anti-Defamasiya Liqası kimi nüfuzlu yəhudi 
təşkilatlarının həmvətənlərimizə qarşı həyata keçirilmiş zorakılığı 
qətiyyətlə pislədiklərini qeyd edir.

Radioverilişin tam versiyasını bu linkdə dinləmək mümkündür: 
https://the-contreras-report-an-hispanic-view-of-the-usa.castos.
com/episodes/114-the-contreras-report-a-hispanic-view-of-the-usa.

 Bu gün Azərbaycanda müasir idarəetmə modelinin qurulma-
sı istiqamətində ardıcıl tədbirlər həyata keçirilir. Gerçəkləşdirilən 
islahatların əsas məqsədi səmərəli və demokratik idarəçiliyin for-
malaşdırılması, dövlət orqanlarının fəaliyyətində şəffaflığın, ope-
rativliyin, çevikliyin artırılması, xidmətlərin daha keyfiyyətli, rahat 
və müasir innovasiyalarla reallaşdırılması və nəticə etibarilə ölkə 
vətəndaşlarının rifah və məmnunluq səviyyəsinin təmin olunmasıdır. 

Nizami və Kəpəz inzibati ərazi bölgüsünün ləğvi 
Gəncədə daha səmərəli və optimal idarəçilik 
mexanizminin yaradılması ilə nəticələnəcək

Azərbaycanda son illər ərzində reallaşdırılan sosial-
iqtisadi islahatlarla yanaşı, innovativ tədbirlərə də 
mühüm önəm verilir. Əlbəttə, belə bir yanaşmanın 

insan kapitalının inkişafına güclü təsiri danılmazdır və biz 
bunun müsbət nəticələrini, necə deyərlər, hər addımda hiss 
edirik. Başqa sözlə, respublikamızda innovativ həllərin diqqət 
mərkəzində saxlanılması mükəmməl idarəetmə, əlverişli 
biznes mühiti, bazarlara çıxış və texnologiyaların tətbiqini 
asanlaşdırıb, sadalanan sahələrin beynəlxalq normalar 
səviyyəsində qurulmasını gerçəkləşdirib. 

“AzerGold” QSC-nin 
gəlirləri artır 

“AzerGold” Qapalı Səhmdar 
Cəmiyyəti (QSC) fəaliyyətə başladığı 
gündən etibarən bir çox istiqamətlər 
üzrə əhəmiyyətli irəliləyişlərə və 
böyük uğurlara nail olub. Ölkənin 
qeyri-neft sektorunda dağ-mədən 
sənayesini uğurla təmsil edən “Azer-
Gold” QSC-nin cari ilin 8 ayı ərzindəki 
fəaliyyəti bütün sahələr üzrə yüksək 
artım göstəriciləri ilə nəticələnmişdir.

Ermənistanda uğursuzluq 
sindromu yaşanır 

Bu il iyulun 12-də Ermənistan ordu-
sunun sərhədin Tovuz istiqamətindəki 
təxribatı təcavüzkar ölkə üçün biabır-
çı sonluqla bitib. Bu ağır məğlubiyyət 
baş nazir Nikol Paşinyanı  çıxılmaz  
duruma salıb. Ermənistan ictimaiyyəti 
indi uğursuzluq sindromu yaşayır və 
hökumətin başçısından avantürist 
əməllərinə görə hesabat tələb edir. 

